Bidebieta

Enpresa berriak sortzeko

Kontadoreseko Enpresa Zentroa enpresa bat sortzeko asmoa duen orori la-
guntzeko sortu zen. Donostiako Udalaren egitasmo honek adin guztietako per-
tsonei beraien proiektua aurrera ateratzen laguntzen die, hasierako pausoeta-

tik hasi eta baita enpresa garatu ondoren ere.

Laida Basurto

berats egin zaitzakeen

ideia bat baduzu eta ez-

badakizu nora jo, Donos-
tiako Udalaren Enpresa Zen-
troa, Bidebietan, egitasmoak
baloratzen eta aurrera atera-
tzen laguntzeko prest dago.
Beharbada izan duzun ideia ez
da oso landua. Lasai, zentru
horretako profesionalek ideien
bidegarritasuna aztertzen la-
gunduko dute lehenengo. On-
doren, enpresa sortzeko infor-
mazioa eta prestakuntza es-
kaintzen dituzte: aukeratuta-
ko merkatuaren azterketa,
marketing plana.. Hitz batean,
enpresa sortu aurretik jakin
beharreko guztia.

Enpresa plana

Hurrengo pausoa enpresa
plana egitea da. Horretarako
tutore bat izendatuko diote en-
presa sustatzaile bakoitzari,
haren enpresa martxan jartzen
lagun diezaion. Negozio ideija
ondo aztertu eta behar bezala
lan egiteko, ekipamendu infor-
matikoa duten bi gela daude
Enpresa Zentroan. Behin en-
presa plana zehaztuta dagoe-
nean, proiektua finantziatzeko
laguntza ezinbestekoa da. Zen-
tro honek enpresa sortu berrien
lehen gastuetarako diru lagun-

tzak eskuratzen laguntzen du.
Hori bai, horretarako, enpresa
plana bertan egin behar da, en-
presa berriak Donostian izan
behar du Lelbide soziala eta
fiskal eta ekonomia jardueren
gaineko zergan alta eman be-
har du.

Bulegoak doan

Diru laguntzez gain, zentro-
ak lan egiteko tokia eskaintzen
du. Errenta merkea ordaindu-
ta, enpresa berriak hiru urtez
izan dezake bulegoa eraikin ho-
rretan, baldin eta enpresak 10
langile baino gutxiago aurrei-
kusten baditu, gizarte kapitala

Enpresa Zentroa Kontadores eraikinean dago.

20 milioi pezeta baino txikia-
goa bada eta enpresa berria-
ren jarduera kaltegarria ez
bada. Hiru urte igaro ondoren,
bulegoa utzi beharko dute en-
presa berriei tokia uzteko.
Dena den, zentroa uzten du-
ten enpresek aholkularitza
zerbitzua erabiltzen jarrai de-
zakete, zergak, arlo juridikoa,
publizitatea edo finantza alo-
rreko zalantzak argitzeko,
esaterako. Uneotan zazpi en-
presa ari dira bertan lanean:
muntaia, ingurugiro, kultur
zerbitzu, kudeaketa, edota
zerbitzu telematikoen espa-
rruko enpresak dira.




